
Ed. 208. Nefndarálit [42. mál]
um frv. til l. um breyt. á l. nr. 97 12. des. 1945,um breyt. á l. nr. 44 19. júní 1933,
um stofnun happdrættis fyrir ísland.

Frá fjárhagsnefnd.

Nefndin hefur rætt frv. og auk þess aflað sér upplýsinga frá rektor háskólans,
sem hefur upplýst, að viðbót sú, sem um ræðir í frv., muni gefa af sér um 100 þús.
kr. á ári til háskólans auk 20 þús. kr. í ríkissjóð. Upplýsti rektor, að búið væri að
eyða um 1.5millj. kr. í háskólalóðina. en gert væri ráð fyrir, að enn þyrfti til hennar
um % millj. kr. til að fullgera hana. Þá staðfesti rektor, að lofað hefði verið að
koma upp byggingu yfir náttúrugripasafnið af fé frá happdrættinu. Hefði sá kostn-
aður verið áætlaður um 1.5 millj. kr., en nú væri vitað, að þessi kostnaður mundi
verða um 4 millj. kr., sem sumpart stafaði af hækkandi verðlagi, en þó miklu fremur
af því, að nú væri gert ráð fyrir miklu stærri byggingu en gert hefði verið ráð fyrir
í upphafi. Væri samkomulag um, að byggingu þessari skyldi koma upp fyrir fé frá
happdrættinu, þó að kostnaðurinn yrði þetta meiri en gert hefði verið ráð fyrir.

Að fengnum þessum upplýsingum leggur nefndin til, að frv. verði samþykkt
óbreytt.

Einn nefndarmanna ("BrB) var ekki viðstaddur, er málið var afgreitt.

